Drøfting av mulege utviklings- og næringsprosjekt kring Håhellervatn i Setesdal Vesthei

Referat frå møte 19.12.07

Tilstades
Thor Jørgen Tjørhom, ordførar i Sirdal kommune
Magnar Undheim, styrar Sirdal Fjellmuseum

Jan Josdal, næringssjef Sirdal kommune

Jørgen Tjørhom, Sirdal kommune

Odd Kvinen, Aktiv Villmark Opplevelse

Anna Stella Karlsdottir, styrar Setesdalsmuseet

Leonhard Jansen, Setesdalsmuseet

Øyvind Jacob, Brokke Aktivitet

Hessel Haker, Brokke Aktivitet

Lars Arne Bay, Statskog

Per Reidar Spieler, grunneigar 

Ørnulf Haraldstad, FM Vest-Agder (tilstades under orienteringane)
Rune Mikkelsen, Valle kommune

Tarjei Haugen, prosjektleiar SVR

Orienteringar/innleiingar

1. Tarjei Haugen og Lars Arne Bay ynskte velkomne og orienterte kort om bakgrunnen for møtet.

2. Tarjei Haugen orienterte kort om nasjonale føringar og signal i vernepolitikken. Stikkord: ”vern gjennom bruk”. I tillegg orienterte han om status i det regionale verdiskapingsprosjektet ”Frå gråberg til gull – vern gjennom bruk”. Prosjektleiar er tilsett og vil vere i arbeid frå 1. april.
3. Jørgen Tjørhom og Thor Jørgen Tjørhom orienterte kort om arbeidet med skiltplan for Brokke – Suleskardvegen og rasteplass ved Håhellervatn. Forprosjekt for rasteplassen er ferdig. Dette blei kort presentert.  Statens vegvesen har lova å drifte rasteplassen og ta ansvaret under byggeperioden. SVR startar opp arbeidet  med finansieringa rett over jol. Skiltplan er under utarbeiding av Statens Vegvesen i Vest- Agder

4. Lars Arne Bay orienterte om Bottsfjellhyttene og la fram idear om korleis desse hyttene kunne restaurerast og takast i bruk. Presentasjonen er lagt ved referatet som eiga fil. Priskalkyle over restaureringa var utarbeidd av eit firma i Sirdal. 
5. Leonhard Jansen orienterte om kulturhistorien kring Håhellervatnet. Presentasjonen ligg ved som eiga fil. Setesdalsmuseet, Sirdal Fjellmuseum og Ryfylkemuseet har fått pengar frå alle tre fylkeskommunane til eit forprosjekt om kulturminne i SVR. Setesdalsmuseet er prosjektansvarleg. Dersom det er oppslutning om det, er det meininga er at dette forprosjektet skal arbeidet med kulturminne i Håhellerområdet og vise døme på  korleis kulturminna kan brukast både til verdiskaping og bygdeutvikling og til formidling.
6. Odd Kvinen snakka om erfaringane sine med å drive ei privat opplevingsbedrift basert på villmarksopplevingar i og kring eit verna område. Tekstdelen av erfaringane og refleksjonane hans ligg ved som eiga fil.

Stikkord frå diskusjonen

· I Vest-Agder er det i gang eit KS-prosjekt med arbeidstittelen ”Verdiskaping i natur”. Det er muleg det gjennom dette prosjektet kan skaffast middel til eit forprosjekt for å sjå på mulegheitene for verdiskaping i naturen kring Håhellervatn.
· Tanken om å utgreie/sjå på mulegheitene for verdiskaping inne i det verna området er bra, men det må konkretiserast kva dette inneber. 

· Deretter må ein gå nokre rundar med mange instansar både for å forankre tiltaket og klarere om forslaga til tiltak er akseptable innafor formålet med vernet.

· Grunnlaget for at eit slikt tiltak er muleg, ligg i vegen og etableringa av ein rasteplass ved Håhellervatn - på eit område der det i dag er mykje villcamping. Formålet må vere å kanalisere ferdsla.
· Det er viktig å understreke at me snakkar om eit eksklusivt tilbod for få personar. Dette er det motsette av ”masseturisme”.

· Formålet er i stor grad å styre ferdsla samstundes som ein får til bygdeutvikling.

· Arbeidet må heile tida forankrast i sentrale føringar frå myndigheitene. Stikkordet er ”berekraftig bruk av verna område”.

· Bygg på det heilt spesielle for området. Syt for at dette har kvalitet.
· Naturverdien betyr mykje for europearane. Pass på tålegrensa i området. Fred og ro er viktig for turistane og!
· Ver konsekvent i arbeidet. Rasteplassen vert etablert for å styre besøka og må kombinerast med handheving av stoppforbodet. Opp til 30 bubilar har vore langtidsparkert på den tiltenkte rasteplassen. Viktig å få dette under kontroll.

· Rasteplassen må ikkje vere innfallsport for masseturisme i området.

· Færre og profesjonelle aktørar betyr betre kontroll over aktivitetar og ferdsle.

· Det må lagast plan for heile området, ikkje berre rundt Håhellervatn.  Trafikken må styrast og forbod håndhevast. Kom i hug målsettinga då vegen vart etablert!
· Det er heilt nødvendig å bygge opp eit kommersielt tilbod der formålet er å tene pengar og drive bygdeutvikling. Dette handlar om å få til bygdeutvikling og verdiskaping og samstundes unngå masseturisme.

· Statusen på næringsutviklinga må hevast.

· Tak vare på kjerneområde for ro og fred - både for menneske og dyr.

· Ferdsla etter Roskreppfjorden bør regulerast. Kommunane og grunneigarane må i så fall ta eit initiativ.

Konklusjon/tilrådingar
Musea rundt fjellet bør konsentrere forprosjektet om kulturhistorie til området rundt Håhelleren. Siktemål må vere å utvikle eit eksempel som har stor overføringsverdi også til andre kommunar/regionar i heia.
Det må arbeidast for eit tilsvarande forprosjekt for ”verdiskaping i natur” i det same området.
Forprosjekta må ha auge for at siktemålet er ei ”totalpakke” for det aktuelle området der ulike brukarinteresser, verneformålet og det tverrfaglege aspektet i størst muleg grad er tilpassa kvarandre. 

Hovudmålet for arbeidet er bygdeutvikling og berekraftig bruk av området i tråd med nasjonale føringar og verneformålet.
SVR må ta hovudansvaret for at ideane frå forprosjekta blir forankra både i regionale og nasjonale organ og at forslaga vert vidareført og sett ut i livet gjennom eit hovudprosjekt.
Det er naturleg at den nytilsette prosjektleiaren for verdiskapingsprosjektet ”Frå gråberg til gull – vern gjennom bruk” vert involvert i arbeidet og eventuelt tildelt arbeidsoppgåver.

Valle, 16. januar 2008
Tarjei Haugen, referent

Vedlegg: Presentasjonar utarbeidde av Lars Arne Bay, Leonhard Jansen og Odd Kvinen.

